
Deshiroj t’ju falenderoj per pjesëmarrjen në këtë takim. Dëshroj gjithashtu t’ju falenderoj për punën e lavdërueshme të bërë nga ju për hartimin e dokumentit strategjik “Konsolidimi i një Sistemi të Planifikimit të Integruar”.

Hartimi i këtij dokumenti qe i domosdoshëm për të siguruar një strategji të integruar dhe të harmonizuar financiarisht të zhvillimit ekonomik e social të vendit si dhe për të siguruar një koordinim më të mirë të aktorëvë në këto fusha, përfshi partnerët e huaj. 
Prpozimet e këtij dokumenti do të influencojnë procesin e vendim-marrjes së qeverisë, procesin e planifikimit dhe menaxhimit financiar si dhe në përgjithësi gjithë procesin e hartimit dhe menaxhimit të politikave dhe programeve qeveritare. 
Qeveria do te marre rolin udheheqes per te realizuar strategjine e Sistemit te Planifikimit te Integruar, objektiv ky i cili do te realizohet dhe me mbeshtetjen e vazhdueshme te donatoreve.

Ne kete takim deshiroj te ndaj me ju mendimet e qeverise ne lidhje me nje sere problemesh dhe fushash te rendesishme jo vtem per qeverine por edhe per komunitetin nderkombetar.
Përmirësimi i procesit zgjedhor

Permiresimi i standartit te zgjedhjes eshte nje prioritet strategjik dhe vital per demokracine shqiptare. Qeveria Shqiptare do të bashkëpunojë me të gjithë aktorët e interesuar ne kete drejtim. Konsesusi i domosdoshëm me opozitën  për përmirësimin e Kodit Zgjedhor, bazuar në eksperiencën e procesit të 3 Korrikut dhe sidomos në Raportin e Misionit të Vëzhgimit të Zgjedhjeve të OSBE/ODHIR-it, do të jenë termat e referencës në këtë fushë. 

Ne kete kuader Qeveria do te ndermare te gjitha hapat organizative per formulimin e sakte te listave te zgjedhesve si dhe te plotesimit te infrastruktures zgjedhore. Në mënyrë të vecantë, qeveria do të përqëndrohet në: 
· Zbatimin rigoroz të Ligjit mbi Gjëndjen Civile

· Hartimin e një plani realist të kompjuterizimit të Gjendjeve Civile

· Ngritjen e një strukture unike per verifikimin dhe eleminimin e dublimeve te emrave neper lista mbeshtetur nga asistenca e misionit te OSBE – ODHIR.

· Ngritjen dhe përsosjen e zyrave të adresave te shoqeruara me rregulloret dhe hartat perkatese per cdo njesi.

Qeveria shqiptare do te jete e hapur gjithesesi per te gjithe faktoret politike shqiptare e te huaj per realizimin e nje konsesusi mjaft te domosdoshem per suksesin e zgjedhjeve te vitit 2006.

Lufta kundër korrupsionit dhe përmirësimi i qeverisjes

Lufta kundër korrupsionit përbën sfidën më të rëndësishme të Qeverisë.  Qëllimi ynë është të çmontojmë sistemin e korrupsionit të qeverisjes së majtë që në themel kishte abuzimin me pushtetin dhe të sjellim një kulturë të re të qeverisjes së përgjegjshme në shërbim të qytetarëve. Pa arritur progres ne luften kunder korupsionit, s’mund të kete zhvillim ekonomik e social dhe integrim të vëndit ne Evrope.  Crrenjosja e korrupsionit do te kerkoje: 

· Vendosjen e standarteve perëndimore të etikës në gjithë administratën publike. Legjislacioni ne kete fushe do të plotësohet me rregullime për çështje si ushtrimi i ndikimit (lobimi), përdorimi i informacionit, ngritja e fondeve për veprimtari dhe fushata politike, pranimi i dhuratave, etj. 

· Forcimin e kapaciteteve institucionale të Inspektoriatit të Deklarimit dhe Verifikimit të Pasurive, dhe njëherësh edhe të  institucioneve të tjera Kuvend, ekzekutiv dhe organe vendore, për të parandaluar me sukses konfliktin e interesave. 

· Zvogëlimin e shtetit. Reforma jonë e qeverisjes synon rishikimin tërësor të rolit rregullator të shtetit për të garantuar një mjedis të favorshëm për biznesin dhe investimet mbi bazëat e konkurencës së ndershme e të barabartë. 

· Krijimin e Task Forcën  që do të drejtojë gjithë reformën rregullatore për të ulur barrierat administrative sipas parimit “one-stop-shop” ne menyre qe te arrihet reduktimi i kompetencave, reduktimi i numrit të licensave dhe thjeshtimin e procedurave të licensimit në çdo sektor. 

· Rishikimin e rolit dhe funksionimin e Enteve Rregullatore të cilat jo vetëm që nuk arrijnë të kryejnë misionin e tyre, por janë kthyer në mbrojtës të status-quo-së dhe kapjes së shtetit duke synuar reduktimin e tyre duke shkuar ne paralel me forcimin e kapaciteteve njerëzore, teknike dhe fiananciare që të garantohet kryerja e misionit të mbrojtjes nga monopolet.

· Reformimin në manaxhimin e fondeve publike duke filluar me kufizimin e shpenzimeve administrative dhe vendosjen e tyre në standartet europiane, por veçanmërisht me rishikimin e gjithë sistemit të prokurimeve publike

· Zbatimin e proçedurave transparente dhe konkuruese per investimet publike 

· Përshpejtimin e reformës ligjore për të përafruar legjislacionin vendas me atë të Bashkimit Europian duke synuar forcimin e kapaciteteve të Agjesnisë së Prokurimeve  Publike, zhvillimi i komponentit elektronik dhe modernizimi i gjithë procesit të prokurimeve për të siguruar transparencë dhe trajtim të barabartë të ofertuesve, 

· Krijimin e besimit dhe forcimin e garancisë te sistemit të prokurimeve duke u angazhuar të krijojë dhe bëjë veprues institucionin e Ombudsmanit të Prokurimeve. 

· Mbledhjen e taksave dhe e detyrimeve të shtetasve që ka qenë nje vatër e korupsionmit dhe shembull i ineficiensës së shtetit duke ju nenshtruar një rregullimi që ka për synim përmirësimin e raporteve të taksapaguesve me shtetin dhe trajtimin e tyre të barabartë si gjenerues kryesor të të ardhurave. 

· Modernizimin e doganave dhe tatimeve nëpërmjet rishikimit të procedurave për të ulur diskrecionin e zyrtarëve dhe futjes në përdorim në shkallë të gjërë të teknologjisë së informacionit dhe kontrolleve elektronike në dogana e tatime për të kufizuar në maksimum mundësinë e kontaktit të taksapaguesve me oficerët tatimor e doganor. 

· Vendosjen  e platformave të shkëmbimit të informacionit me vendet e origjinës dhe kontrolli i reptë në pikat doganore. 

· Me synim rritjen e eficiensës së administratës do të krijohet Shërbimi Kombëtar i të Hyrave që do të bashkoj në një drejtim unik dy drejtoritë atë të taksave dhe doganave.

Qeverisja jone do te jetë e hapur dhe transparente. Në cdo institucion do të ndërtohen zyrat e “mirseardhjes” për publikun. Synimi është që t’i ofrojmë qytetarëve informacion duke shfrytëzuar lehtësine e teknologjisë së informimimit. 

Zhvillimi i “e-government” kërkon rishikimin e strategjisë kombëtare dhe orientimin e saj në dy drejtime:

· Shtimin nga një anë të informacionit duke krijuar Departamentin e Shoqërisë së Informacionit në çdo institucion që do shërbejë me “front office” dhe “back office” dhe me zyrat e informimit; 

· Realizimin e lidhjes në një rrjet të të gjithë institucioneve dhe ndërtimin e Portalit qeveritar “albania.gov.al” me tre shtylla: qytetarin, biznesin, qeverinë, si dhe, nga ana tjetër, shtimin e kërkuesve dhe përdoruesve të informacionit, duke u realizuar partneritetin publik privat për uljen e çmimeve drejt kostos për rritjen e pentetrimit të internetit “e-inclusion”, si dhe edukimin e përdoruesve të internetit me realizimin e objektivit “internet në çdo shkollë” 

Drejtimi tjetër i rëndësishëm është reforma në drejtësi. Sistemi i drejtësisë është përcaktues për të luftuar dhe ndëshkuar korrupsionin, por në gjendjen e sotme ky sistem ka nevojë për një rishikim që të garantojë pavarësinë, por edhe eficiencën në dhënien e drejtësisë. Qeveria do të shtrojë për diskutim dhe mbështesë reformën për pozicionin dhe forcimin e rolit të prokurorisë.

Nga ana tjetër, sistemi i drejtësisë vuan edhe vete nga korupsioni. Një nga objektivat në këtë drejtim është adoptimi i “dosjes gjyqësore” që do të jetë një format tip sipas kodeve të procedurës penale dhe civile, të detyrueshme të përdoren në gjithë procesin e hetimit dhe gjykimit. Një detyrim i tillë do të eliminojë mundësitë për të abuzuar me procedurën dhe do të përbëjë gjurmën mbi të cilën mund të vlerësohet çdo vendim gjyqësor. Në një hap të dytë do të kërkohet dixhitalizimi i “dosjeve gjyqsore” për të krijuar një bazë të dhënash të çdo procesi. Kjo bazë të dhënash është e domosdoshme për të bërë të mundur e të lehtë inspektimin dhe vlerësimin e punës së gjyqtarëve nga inspektoriati i gjyqësorit.

Administrimi i Tokës dhe Pronësisë
Administrimi i territorit mbetet nje nga problemet me serioze me te cilat perballet vendi ne keto 15 vite tranzicion. Migracioni dhe zhvendosjet e popullsise te pabalancuara me kapacitetet dhe gatishmerine e institucioneve pergjegjese, perfshi dobesine e zbatimit te ligjit, kane prodhuar kaos dhe nivel te ulet te sherbimeve publike. Problemet kryesore te identifikuara jane:

· 200-220 mije ndertime pa leje (150,000 ndertuar pas vitit 1997) me vlere te pakten 3 miliard dollare amerikane.

· Deformimi i tregut te strehimit dhe monopolizim i tij, me oferta jo realiste
· Mungese e alternativave te ligjshme per toke, strehim dhe infrastrukture.

· Prapambetje ne kapacitetet administrativedhe mungesa e eksperinces ne kete sektor.

· Korrupsion i larte dhe humbje e besimit te qytetereve tek adminsitrata publike, ligji dhe shtetin.

Platforma qeveritare e administrimit të territorit përfshin një numër ndërhyrjes, ndër më kryesorët e të cilëve janë:
 

· Fotografimi ajror i territorit te Republikes se Shqiperise, perfshi ngritjen e nje sistemi te koordinuar dhe qendrueshem te informacionit, dhe hartimin e planit hapesinor kombetar per gjithe territorin e vendit.

 

· Hartimi dhe zbatimi i reformes ligjore per legalizimin dhe kapitalizimin e aseteve ekstraligjore ne vend. 

 

· Kompletimi i reformes se tokes sipas ligjit 7501. Perfundimi i regjistrimit fillestar te pasurive te paluajstshme (toka dhe banesa) ne Sistemin e Regjistrimit te Pasurive te Paluajteshme. Kompiuterizimi dhe informatizimi i ketij sistemi.

 

· Perfundimi i procesit te decentralizimit ne fushen e administrimit te territorit. Identifikimi i inventarit te aseteve publike; delegimi tyre ne institucionet perkatese te qeverisjes qendrore dhe vendore; dhe administrimi i tyre me llogjike fitimprurese

 

· Evidentimi dhe regjistrimi i popullsise dhe paisja e saj me dokumenta identifikimi, perfshi ngritjen e nje sistemi adresash dhe te zyrave te informacionit per kete qellim.

  

· Kryerja e reformes institucionale ne fushen e administrimit territorial, perfshi KRRTRSH-ne, ministrine e linjes, njesite e qeverisjes rajonale dhe lokale, institucionet kerkimore-shkencore, dhe universitetin.

  

· Zbatimi i reformes se kthimit dhe kompensimit te pronave te shpronesuar me dhune gjate regjimit komunist.
 
· Hapja e nje diskutimi publik dhe arritja e konsensusit politik mbi dekoncentrimin dhe ndarja e re territoriale administrative te vendit.

Inicimi i reformes kerkon nje vizion te ri politiko ekonomik per zhvillimin e vendit, nje analize dhe projeksion mbi ate se cfare dhe si do te jete Shqiperia ne 15-30 vitet e ardheshme, dhe domosdoshmerine e arritjes se nje KONSENSUSI social-politik kombetar. 

Objektivat kryesore te reformes ne kete fushe jane:
· Stimulimi i qeverisjes se mire dhe shtetit ligjor, fale rritjes se eficences te administrates publike, dhe planifikimit me te mire te territorit.

· Decentralizimi dhe dekoncentrimi i pushtetit per t’a prure ate me afer qytetareve.

· Mbrojtja e interesit publik, duke respektuar pronen private, dhe duke ruajtur balancat midis grupeve te ndryshme te interesave.

· Vendosja e qytetarit te thjeshte dhe te grupeve ne nevoje ne qender te perfitimeve dhe te kapitalizimit qe do te buroje nga reforma.

· Promovimi i partneritetit publik-privat (shtet, biznes privat, shoqeri civile) mbi bazen e rregullave dhe standarteve te qarta te bashkepunimit.

· Stimulimi i transparences, pjesmarrjes dhe gjitheperfshirjes maksimale te qytereve dhe grupeve te interesave ne procesin e vendim-marrjes
· Lufte ndaj monopoleve ne kete sektor dhe ndeshkim i korrupsionit.

Për sa i përket ndarjes së re territoriale, qeveria do të fillojë një debat publik profesional mbi bazën e një analize historike, ekonomike, sociale dhe politike te ketij problemei me qëllim që të arrihet një konsensus sa më i gjërë për një zgjidhje të qëndrueshme. 
Reforma administrative e qeverisë do të bazohet mbi konceptin e njesise themelore të administrimit te territorit: pellgut ujembledhes.
Reforma e decentralizimit

Ne kuader te permiresimit te Qeverisjes Vendore Keshilli i Ministrive ka hartuar nje plan te detajuar veprimi ne kuader te strategjise se decentralizimit dhe  ne perputhje me  Strategjinë Kombetare te Zhvillimit Ekonomiko – Shoqeror te vendit. 

Per kete do te sigurohet vazhdimesia e punes se Komisionit Nderministror si dhe te Grupit te Eksperteve Teknik te ndihmuar me eksperte te huaj per pregatitjen e nje Road Map me objektiva dhe tregues te qarte dhe realiste te cilet do perfshijne rishikimin dhe qartesimin e kompetencave te prefekturave, qarkut, bashkive e komunave  si dhe te gjithe kontributet ne rritjen e autonomise te pushtetit vendor dhe sidomos ne rritjen e autonomise se taksave te mjaftueshme vendore dhe ne sistemin joeficent te transferimit te grandeve (percaktimi i nje formule optimale). 
Kjo do te kerkoje:
· Rregullimin ligjor te te gjitha maredhenieve qeveritare, perfshire ketu tatim, taksat /taksat/tarifat vendore/tatimet e perbashketa dhe perdorimin e huamarjes
· Miratimi dhe zbatimi i nje programi Kombetar Trainimi ne bashkepunim me DAP dhe me perfaqesues te specializuar te Shoqerise Civile
· Ngritjen e nje Forumi Kombetar per monitorimin dhe koordinimin ne fushen zbatimit te Reformes se Ndarjes se Re Territoriale e Administrative. Nëpërmjet të kësaj reforme do të realizohet evidentimi i të gjithë akteve të mirëkuptimit nga njësitë lokale në adresë të reduktimit të numrit te qarqeve dhe komunave.
· Permiresimin e Ligjit per Prefekturat për te saktesuar kompetencat ne nivel rajonal si dhe permiresimi i Ligjit te Urbanistikes dhe Menaxhimit te Tokes.
Disa nga masat qe po merren ne kete drejtim jane:
· Duke filluar që nga buxheti i vitit 2006 Ministria e Brendshme ka parashikuar një rritje të ndjeshme të Grantit të Pakushtëzuar për Bashkitë dhe Komunat. Kjo rritje ka si qëllim konsolidimin  e autonomisë fiskale të Organeve të Qeverisjes Lokale dhe shpërndarjen sa më proporcionale të financimeve për të gjitha komunitetet

· Delegimi i funksioneve dhe  investimeve nepermjet grantit te pakushtezuar në fushën e infrastrukturës rrugore urbane dhe rurale njesive te qeverisjes lokale, përbën një hap të rëndësishëm në Reformën e Decentralizimit
Në vitin e ardhshëm janë parashikuar që të ndërrmeren edhe veprime të tjera që do të përshpejtojnë reformën:

· Transferimi i Pronave të Paluajtshme,
· Mbledhja nga njësitë vendore e Taksës së Biznesit të Vogël, 
· Transferimi i Ndërmarrjeve të Ujësjellësave Kanalizimeve  ne kompetence te pushtetit vendor etj.

Këto akte e veprime synojnë që shërbimet dhe investimet publike në nivel lokal të kryhen sipas standarteve dhe kritereve  të përcaktuara qartë dhe jo në mënyrë subjektive apo në mos-respektim të afateve të parashikuara nga ligji.

Respektimi i Ligjit për Organizimin dhe Funksionimin e Organeve të Qeverisjes Vendore është prioritet i qeverisë dhe nga viti në vit mendojmë të transferojmë funksionet dhe kompetencat duke plotësuar kështu kërkesat e ligjit dhe strategjisë së Decentralizimit. 
Në fushën e Decentralizimit Shqipëria është mbështetur mjaft nga Donatorët si me ekspertizë, ngritjen e kapaciteteve  dhe me investime direkte në ndërtimin e mjaft objekteve  që kanë përmirësuar infrastrukturën dhe shërbimet publike. Eksperienca e ofruar ka ndikuar ndjeshëm në rritjen e standarteve të institucioneve dhe në perceptimin e qytetarëve mbi normat perëndimore të sjelljes së administratës publike  lokale. 
Në përputhje me këto angazhime në vitin e ardhshëm do përfundojë dhe transferimi i aksioneve të ndërmarrjeve të ujësjellësave drejt organeve të qeverisjes vendore ashtu sic e parashikon ligji. Qeverisja qëndrore do të clirohet nga kompetencat e saja investuese të drejtpërdrejta duke i bërë organet e zgjedhura gjithnjë e më të përgjegjshme për shërbimet ndaj komuniteteve që I kanë zgjedhur. Ne kete menyre ajo i përmbahet me përpikmëri parimit  të Subsidiaritetit i cili frymëzon  institucionet publike të shërbejnë me korrektësi në funksion të kërkesave të qytetarëve.

Qeveria  do te shoqeroje natyrisht gjithe kete transferim kompetencash me nje ndihme dhe asistence te gjithanshme ne pregatitjen e masave paraprake organizative te njesive locale qe do ti mbartin keto pergjegjesi.

Arsimi dhe shendetesia

Arsimi eshte nje proritet paresor i qeverise, ne vecanti rritja e nivelit cilesor. Reformat kryesore ne arsim jane: 
· Reforma kurrikulare e arsimit te mesem per implementimin e Matures shteterore;

· Zhvillimi i curriculave per arsimin dhe formimin profesional; 
· Zhvillimi i kapaciteteve dhe infrastruktures se menaxhimit ne nivelet e pushtetit lokal, per te mundesuar decentralizimin gradual te menaxhimit dhe vendimmarrjes per arsimin baze dhe ate te mesem;
· Reforma e thelle institucionale e sistemit te arsimit te larte per (i)integrimin e mesimit me kerkimin, (ii) mbeshtetjen e exelencave (studente, kerkues), dhe (iii) implementimin e standarteve internacionale ne sistemin e qeverisjes dhe menaxhimit te institucioneve te sistemit.

· Disa nga investimet kryesore qe qeveria planifikon te ndermarre ne fushen e arsimit me mbeshtetjen e donatoreve jane: 

· Shtrirja e internetit ne te gjithe sistemin e arsimit.

· Permiresimi i infrastruktures ne sistemin e arsimit baze (9-vjecar)per te ulur numrin e nxenesve ne klasa, veçanerisht ne zonat urbane me te populluara te vendit.

· Krijimi i kapaciteteve te reja per rritjen e numrit te nxenesve qe vijojne shkollat e mesme profesionale dhe shkollat e mesme te pergjithshme.

· Rritja e kapaciteteve ne sistemin e arsimit te larte si baze per liberalizimin e pranimeve ne shkollat e larta dhe implementimin e standarteve qe kerkon Deklarata e Bolonjes.

· Hapja e shkollave te mesme dhe te larta jopublike profesionale.

Qeveria angazhohet gjithashtu per nje nje reforme teresore te sistemit shendetesor ne te gjitha nivelet e tij duke e shoqeruar ate me alokim te konsiderueshem fondesh per investime publike. 

Reforma ne sektorin e kujdesit paresor do te kombinoje decentralizimin me investime te konsiderueshme per mjetet, godinat dhe burimet njerezore nga fondet publike dhe ato te partnereve nderkombetare dhe me zgjerimin e skemes se sigurimit te kujdesit shendetesor ne kete sektor. Efektet e reformes do te ndjehen ne rritjen e cilesise se sherbimit, mbulimin e mbare vendit me sherbim shendetesor, afrimin e sherbimit sa me prane qytetarit. Vemendje e vecante do t’i kushtohet kujdesit per nenen dhe femijen.

Sistemi spitalor, aktualisht i amortizuar, do te zhvillohet nepermjet rajonalizimit dhe perqendrimit duke synuar rritjen e performances se tij. Kjo reforme do te kombinohet nga nje ane me rritjen e disiplines dhe nga ana tjeter me pergatitjen e me pas futjen e plote te spitaleve ne skemen e sigurimeve shendetesore. Edhe ne kete sektor do te alokohen fonde te shumta publike e te partnereve nderkombetare.

Qeveria e mazhorances se re do t’i shpalle lufte frontale korrupsionit ne shendetesi dhe do te garantoje disiplinen mjeksore te sherbimit dhe disiplinen financiare e administrative te tij por nga ana tjeter do te rriten me 30-40% pagat e mjerueshme te ketij sektori deri ne fund te vitit te pare te qeverisjes. Rendesi e vecante do t’i jepet trainimit te vazhdueshem dhe riciklimit te personelit shendetesor.

Do te nxitet zhvillimi i sektorit privat ne shendetesi si ne sherbimin paresor, spitalor si dhe ne sherbimet ndihmese. Por njekohesisht do te kihet kujdes per evitimin e konfliktit te interesave qe mund te linde.

Sistemi i sigurimeve shendetesore do te reformohet me synim nga nje ane rritjen e shkalles se vjeljes se kontributeve dhe nga ana tjeter fuqizimin institucional te ISKSH. Do te nxitet gjithashtu edhe krijimi i ofertes private te sigurimeve vullnetare.

Qeveria do te marre masat kunder tendences monopol dhe konfliktit te interesave ne tregun farmaceutik. Gjithashtu do te forcohet kontrolli dhe garantimi i cilesise se barnave me synimin qe tregu shqiptar te furnizohet me barna te standarteve europiane.

Partneriteti me Komunitetin e Donatoreve
Mbeshtetur ne vazhdimesine e partneritetit me komunitetin e donatoreve Qeveria do te kerkoje tehllimin e ketij bashkepunimi duke kerkuar: 

· Rritjen e nivelit te granteve dhe te financimeve me konçesion nga ana e komunitetit te donatoreve 

· Permiresimin e kordinimit te ndihmes se donatoreve

· Drejtimin e mbeshtetjes se donatoreve ne prioritetet kombetare, te percaktuar nga Qeveria, si dhe perdorimin sa me mire te ndihmes se huaj

· Mbeshtetjen e metejshme per zbatimin  e strategjise te Sistemit te Planifikimit te Integruar

Qeveria do te angazhohet te ftoje komunitetin e donatoret ne mbledhje tremujore dhe te diskutoje me kete komunitet progresin e shenuar ne zbatim te programit te saj. Ne jemi te hapur per debate dhe diskutime transparente per keshilla dhe sugjerime e juaja duke synuar te perfitojme maksimalisht nga eksperienca nderkombetare.

Ne falenderojme mbeshtetjen e dhene vendit tone nga komuniteti nderkombetar gjate ketyre 15 vjeteve pavarsisht nga ndryshimi i forcave politike qeverisese. Shqiperia me mbeshtetjen tuaj synon te realizoj nje progres, duke qene te  vendosur per te permiresuar ne vazhdimesi nivelin e jetese se qytetareve tane.

